
«XIX ғасырдың 40-60 жылдарындағы қазақтардың  ортаазиялық хандықтармен қарым-қатынастары»   тақырыбына
әдістемелік нұсқаулық
[bookmark: _GoBack] (1-сабақ)

Оқу мақсаты: 
· 7.3.1.5 – халықтың отаршылдыққа қарсы ұлт-азаттық күресінің себеп-салдарын анықтау; 
Бағалау критерийі:
Білу және түсіну- Орта Азия хандықтарының  оңтүстік  Қазақстан  аумағын  жаулау себептері мен мақсаттарын анықтайды
Сыни ойлау мен  талдау –Сыр мен  Арал маңы қазақтары көтерілістерінің себебін,  мақсатын, сипатын,  барысын, нәтижесін талдайды
Синтез-  Орта Азия хандықтарының Қазақстанның оңтүстік аймақтарын жаулап алуы мен олардың үстемдігіне қарсы болған көтерілістер себептерін нақтылайды

Тарихи концепт: Себеп-салдар

Зерттеу сұрағы: Неліктен Орта Азия хандықтарының Қазақстанның оңтүстік аймақтарына экспансиясы күшейді?

«XIX ғасырдың 40-60 жылдарындағы қазақтардың  ортаазиялық хандықтармен қарым-қатынастары» тақырыбындағы сабақ «себеп-салдар» консептісі негізінде құрылған. Алдымен сынып оқушыларын «Хиуа хандығы», «Қоқан  хандығы», «Бұхар  хандығы» деген атаулармен топтастырып алған жөн. Сонан соң, сабақ тақырыбын анықтауда слаид арқылы «Тарихи даталар сөйлейді» әдісі қолданылып, «Мен не көріп тұрмын?», «Мен қандай қорытынды жасаймын?», «Бүгінгі сабақтың тақырыбы қандай болуы мүмкін?» деген сұрақтар қойылып, оқушылардың болжам жауаптары арқылы тақырып анықталады.
         Сабақ  тақырыбы мен оқу мақсаттары, бағалау критерийлері таныстырылады. Мұғалім әр тапсырмаға сәйкес бағалау критерийлерін дайындап, оны әр тапсырма орындалар алдында оқушыларға ұсынуды ұмытпаған жөн. Сонымен қатар мұғалім сабақ барысында оқушыларды тарихи концепті негізінде құрылған тапсырмаларды орындатуға, зерттеу сұрағының жауабын алуға жетелеп бағыттап отырғаны дұрыс.
         Сабақтың жаңа тақырыбын игеруде XVIII ғасырдағы Орта Азия мен Қазақстанның саяси картасы көрсетіліп, «Орта Азия елдерімен Қазақстан арасында қандай байланыс болуы мүмкін?» деген сұрақ қойылып, болжам жауаптары алынады. Сонан соң, «Мықты ел екі әлсіз елдерді жаулап алу үшін оларды бір-біріне айдап салып әлсіреген кезде, жаулап алады» деген мазмұндағы Ф.Энгельстың цитатасы талқыланады.
       Сабақтың зерттеу сұрағының жауабын іздестіруде мәтінмен жұмыс ұйымдастырылады. Оқушыларға алдын-ала сұрақтар жазылған парақша-кестелер таратылады.  Ұсынылған сұрақтарға жауап беру  арқылы   мәтін мазмұны   игеріледі. Сонан соң оқушылар жауабы ауызша  тексеріледі, кестедегі сұрақ мазмұны бойынша жауап беру ұйымдастырылды.

 
 Мұғалім оқушылардың жаңа білімді қаншалықты игергенін және күтілетін нәтижеге қаншалықты жеткенін анықтау үшін  «Неліктен Орта Азия хандықтарының Қазақстанның оңтүстік аймақтарына экспансиясы күшейді?» деген зерттеу сұрағына қайта оралып, сыныптық талқылау жүргізген жөн.
Оқушылардан толық жауап алу үшін төмендегідей тапсырма беріледі. Орта Азия хандықтарының Қазақстанның оңтүстік аймақтарына экспансиясы күшейгенін дәлелдеп, ой-түйіндеу үшін келесі тапсырма ұсынылады. Әр топ оқушылары төмендегі тұжырым бойынша 1 дәлел беруі тиіс. Топтардың  жауабы сынып алдында тыңдалады. Оқушылар жұмысы ауызша тексеріледі. Бұл тапсырма  өз кезегінде оқушылардың  зерттеу жұмысының нәтижесін, яғни сабақ барысында  игерген білімі мен дағдысын жинақтап-қорытындылауға мүмкіндік береді.  
      Сабақ барысында барлық орындалған тапсырмалардан кейін оқушылардың оқу жетістігі кері байланыс арқылы  міндетті түрде беріліп отыруы керек. Кері байланыс әр тапсырмаға  ұсынылған дескриптор негізінде  (Мәселен, бұл сабақта «мұғалімнің топтарға» беруімен) жүзеге асырылады. 
  Сабақтың соңы  оқушылардың   бүгінгі сабақ бойынша өзінің оқу жетістігін бағалау үшін рефлексия беруімен аяқталдады. Бұл-өз кезегінде мұғалімнің келесі сабақты дұрыс жоспарлауына мүмкіндік туғызады.

